
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн
ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти (водзӧ – вежсьӧмъяс).
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти, тайӧ пунктса мӧд абзацын урчитӧм положениеяс кындзи.
Вежсьӧмъяслӧн 3 пунктса положениеяс вынсялӧны 2021 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                        И. Булатов
Сыктывкар 
2020 вося вӧльгым тӧлысь 18 лун 
564 №
Коми Республикаса Веськӧдлан котырлӧн
2020 во вӧльгым тӧлысь 18 лунся 564 №-а шуӧм дорӧ
СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм 
ВЕЖСЬӦМЪЯС
1. «Дінмуса семейнӧй капитал вылӧ сертификат форма, дінмуса семейнӧй капитал вылӧ сертификат сетӧм йылысь шыӧдчӧм сетан да дінмуса семейнӧй капитал вылӧ сертификат (сылысь дубликат) сетан правилӧяс йылысь» Коми Республикаса Веськӧдлан котырлӧн 2011 во сора тӧлысь 4 лунся 296 №-а шуӧмын (водзӧ – шуӧм):
Дінмуса семейнӧй капитал вылӧ сертификат сетӧм йылысь шыӧдчӧм сетан да дінмуса семейнӧй капитал вылӧ сертификат (сылысь дубликат) сетан правилӧясын, мый вынсьӧдӧма шуӧмӧн (2 №-а содтӧд):
1) 3 пунктса медводдза абзацын «форма серти, мый вынсьӧдӧма Коми Республикаса удж, уджӧн могмӧдан да социальнӧя доръян министерстволӧн инӧда актӧн (водзӧ – шыӧдчӧм),» кывъяс вежны «форма серти, мый вынсьӧдӧма Коми Республикаса удж, уджӧн могмӧдан да социальнӧя доръян министерстволӧн инӧда актӧн да йӧзӧдӧма сійӧс вынсьӧдан лунсянь 10 уджалан лун чӧжӧн «Ӧтуввез» юӧртан да телекоммуникация везйын Коми Республикаса удж, уджӧн могмӧдан да социальнӧя доръян министерстволӧн официальнӧй сайтын (водзӧ – шыӧдчӧм),» кывъясӧн;
2) 4 пунктын:
а) 4 пунктув «Россия Федерацияса гражданинӧн,» кывъяс бӧрын содтыны «, либӧ кагаӧс пи (ныв) пыдди босьтӧмсӧ тӧдмалӧм йылысь ёрдлӧн помшуӧм (пи (ныв) пыдди босьтӧм йылысь эскӧдангижӧдъяс), кодӧс пи (ныв) пыдди босьтӧмкӧд йитӧдын артмис социальнӧя отсалан содтӧд мераяс босьтӧм вылӧ инӧд» кывъяс;
б) 5 пунктувса медводдза абзац гижны тадзи:
«5) водзынджык чужӧм кага (челядь) чужӧм (сійӧс (найӧс) пи (ныв) пыдди босьтӧм) йылысь тайӧ пунктса 4 пунктулын индӧм документъяс – сэк, кор социальнӧя отсалан содтӧд мераяс вылӧ инӧд артмӧ коймӧд либӧ сы бӧрын чужысь кага чужӧмкӧд йитӧдын.»;
в) 7 - 8 пунктувъяс гижны тадзи:
«7) лӧсялӧмӧн аньлӧн кувсьӧм йылысь эскӧдангижӧд, коді чужтіс (пи (ныв) пыдди босьтіс) челядьӧс, документъяс, мыйяс эскӧдӧны челядьӧс чужтӧм (пи (ныв) пыдди босьтӧм) аньӧс кувсьӧмаӧн шуӧмсӧ, кага вылӧ, кодлӧн чужӧмкӧд йитӧдын артмис социальнӧя отсалан содтӧд мераяс вылӧ инӧд, бать-мам инӧдъяссӧ сылысь мырддьӧмсӧ, сійӧс аслас кага (челядь) серти мыж тӧдӧмӧн вӧчӧмысь мыждӧмсӧ, мый пырӧ мортлы паныд мыж вӧчӧмъяс лыдӧ, судимосьтсӧ кӧ абу киритӧма либӧ бырӧдӧма федеральнӧй оланпастэчасӧн урчитӧм пӧрадокын, а сідзжӧ сэк, кор кагаӧс пи (ныв) пыдди босьтӧмсӧ дугӧдӧма, кодӧс пи (ныв) пыдди босьтӧмкӧд йитӧдын артмис социальнӧя отсалан содтӧд мераяс вылӧ инӧд, - йӧзлы лӧсялӧмӧн, кодъясӧс индӧма «Коми Республика мутасын челядя семьяяслы социальнӧя отсалан содтӧд мераяс йылысь» Коми Республикаса Оланпаслӧн 2 статьяса 3 да 31 юкӧнъясын;
8) лӧсялӧмӧн  бать-мамлӧн (пи (ныв) пыдди босьтысьяслӧн) либӧ дзик ӧти батьлӧн (мамлӧн) (пи (ныв) пыдди босьтысьлӧн) кувсьӧм йылысь эскӧдангижӧд, документъяс, мыйяс эскӧдӧны бать-мамсӧ (пи (ныв) пыдди босьтысьясӧс) либӧ дзик ӧти батьсӧ (мамсӧ) (пи (ныв) пыдди босьтысьӧс) кувсьӧмаӧн шуӧмсӧ, кага вылӧ, кодлӧн чужӧмкӧд йитӧдын артмис социальнӧя отсалан содтӧд мераяс вылӧ инӧд, бать-мам инӧдъяссӧ сылысь мырддьӧмсӧ, бать-мамсӧ (пи (ныв) пыдди босьтысьясӧс) асланыс кага (челядь) серти тӧдӧмӧн мыж вӧчӧмысь мыждӧмсӧ, мый пырӧ мортлы паныд мыж вӧчӧмъяс лыдӧ, судимосьтсӧ кӧ абу киритӧма либӧ бырӧдӧма федеральнӧй оланпастэчасӧн урчитӧм пӧрадокын, а сідзжӧ сэк, кор кагаӧс пи (ныв) пыдди босьтӧмсӧ дугӧдӧма, кодӧс пи (ныв) пыдди босьтӧмкӧд йитӧдын артмис социальнӧя отсалан содтӧд мераяс вылӧ инӧд, - йӧзлы лӧсялӧмӧн, кодъясӧс индӧма «Коми Республикаын челядя семьяяслы социальнӧя отсалан содтӧд мераяс йылысь» Коми Республикаса Оланпаслӧн 2 статьяса 4 да 5 юкӧнъясын;»;
г) 9 пунктув гижны тадзи:
«9) оланпас серти петкӧдлысьӧс эскӧдысь документ - сэк, кор оланпастэчас серти шыӧдчысьлысь интересъяссӧ петкӧдлӧ оланпас серти петкӧдлысь;»;
3) 41 пунктын:
а) 3 пунктулын «оланпас серти петкӧдлысь.» кывъяс вежны «оланпас серти петкӧдлысь;» кывъясӧн;
б) содтыны татшӧм сюрӧса 31 пунктув:
«31) оланпас серти петкӧдлысьлысь уджмогъяссӧ эскӧдысь документ - сэк, кор оланпастэчас серти шыӧдчысьлысь интересъяссӧ петкӧдлӧ оланпас серти петкӧдлысь.»;
4) 8 пунктса 2 пунктулын коймӧд абзац гижны тадзи:
«Канму услугаяс сетан шӧринӧ документъяс сетан лунӧн, кутшӧмъясӧс ыстӧма пошта пыр мӧдӧдӧмӧн, электроннӧй документъясӧн, кутшӧмъясӧс эскӧдӧма электроннӧй кырымпасӧн, ӧтув вӧдитчан юӧртан да коммуникация везъясӧн, сы лыдын «Ӧтуввез» юӧртан да телекоммуникация везйӧн, вӧдитчӧмӧн, лыддьыссьӧ канму услугаяс сетан шӧринын найӧс пасъян лун. Документъяс сетан лунӧн, кутшӧмъясӧс ыстӧма Канму да муниципальнӧй услугаяслӧн (уджъяслӧн) ӧтувъя портал пыр, лыддьыссьӧ Канму да муниципальнӧй услугаяслӧн (уджъяслӧн) ӧтувъя порталын шыӧдчӧм пасъян лун;».
2. «Коми Республика мутасын челядя семьяяслы социальнӧя отсалан содтӧд мераяс йылысь» Коми Республикаса Оланпаслысь 5 – 82 статьяяс збыльмӧдан мераяс йылысь» Коми Республикаса Веськӧдлан котырлӧн 2011 во моз тӧлысь 1 лунся 324 №-а шуӧмын (водзӧ – шуӧм): 
2.1. Дінмуса семейнӧй капитал сьӧмӧн (сьӧм пайӧн) вӧдитчӧм йылысь шыӧдчӧм сетан правилӧясын да дінмуса семейнӧй капитал сьӧмӧн вӧдитчан инӧд збыльмӧдӧм вылӧ колана документ лыддьӧгын, кутшӧмъясӧс вынсьӧдӧма шуӧмӧн (1 №-а содтӧд), (водзӧ – Шыӧдчӧм сетан правилӧяс):
1) 2 пунктын «тайӧ Правилӧяс дорӧ 1 содтӧдын индӧм форма серти» кывъяс вежны «форма серти, мый вынсьӧдӧма Коми Республикаса удж, уджӧн могмӧдан да социальнӧя доръян министерстволӧн инӧда актӧн да йӧзӧдӧма сійӧс вынсьӧдан лунсянь 10 уджалан лун чӧжӧн «Ӧтуввез» юӧртан да телекоммуникация везйын Коми Республикаса удж, уджӧн могмӧдан да социальнӧя доръян министерстволӧн официальнӧй сайтын,» кывъясӧн;
2) 3 пункт гижны тадзи:
«3. Кага чужан (сійӧс пи (ныв) пыдди босьтан) лунсянь квайт тӧлысь кольӧм мысти кӧть кутшӧм кадӧ, кодлӧн чужӧмкӧд, кодӧс пи (ныв) пыдди босьтӧмкӧд йитӧдын артмис «Коми Республика мутасын челядя семьяяслы социальнӧя отсалан содтӧд мераяс йылысь» Коми Республикаса Оланпас серти социальнӧя отсалан содтӧд мераяс вылӧ инӧд (водзӧ – Коми Республикаса Оланпас), вӧдитчӧм йылысь шыӧдчӧмсӧ сетӧны татшӧм ногъяс пиысь ӧтиӧн:
1) веськыда Коми Республикаса канму учреждениеӧ – олысьясӧс социальнӧя доръян юкӧнын канму услугаяс сетан шӧринӧ (водзӧ – канму услугаяс сетан шӧрин) мортлӧн, кодлӧн Коми Республикаса Оланпас серти эм социальнӧя отсалан содтӧд мераяс вылӧ инӧд, оланін либӧ овланін серти,  либӧ веськыда Коми Республика мутасын меститчӧм канму да муниципальнӧй услугаяс сетан уна мога шӧринӧ (водзӧ – УМШ);
2) канму услугаяс сетан шӧринӧ пошта пыр мӧдӧдӧмӧн;
3) канму услугаяс сетан шӧринӧ электроннӧй документъясӧн, кутшӧмъясӧс эскӧдӧма электроннӧй кырымпасӧн, ӧтув вӧдитчан юӧртан да коммуникация везъясӧн, сы лыдын «Ӧтуввез» юӧртан да телекоммуникация везйӧн, сы лыдын Канму да муниципальнӧй услугаяслӧн (уджъяслӧн) ӧтувъя порталӧн, вӧдитчӧмӧн.»;
3) 4 пунктын «2 статьяса 1 да 3 юкӧнъясын» кывъяс вежны «2 статьяса 1, 3 да 31 юкӧнъясын» кывъясӧн;
4) 8 пунктын:
а) 4 да 5 пунктувъяс гижны тадзи:
«4) тӧдмӧгъяс, кутшӧмъяс эскӧдӧны торъя (персонифицируйтӧм) учёт нуӧдан системаын пасйӧмсӧ;
5) сэк, кор оланпастэчас серти шыӧдчысьлысь интересъяссӧ петкӧдлӧ оланпас серти петкӧдлысь:
а) оланпас серти петкӧдлысьӧс эскӧдысь документ;
б) оланпас серти петкӧдлысьлысь уджмогъяссӧ эскӧдысь документ;
в) оланін (овланін) серти оланпас серти петкӧдлысьӧс пасйӧмсӧ эскӧдысь документ (сэк, кор гражданинӧс эскӧдысь документын оланін серти пасйӧм йылысь пасйӧдыс абу);»;
б) содтыны татшӧм сюрӧса 71 пунктув:
«71) судимосьт киритӧмсӧ либӧ бырӧдӧмсӧ эскӧдысь документ, – сэк, кор мыждылӧма аслас кага (челядь) серти мыж тӧдӧмӧн вӧчӧмысь, мый пырӧ мортлы паныд мыж вӧчӧмъяс лыдӧ, судимосьтсӧ кӧ киритӧма либӧ бырӧдӧма  федеральнӧй оланпастэчасӧн урчитӧм пӧрадокын;»;
5) 81 пункт гижны тадзи:
«81. Шыӧдчысь вермӧ сетны тайӧ Правилӧяслӧн 8 пунктса 1, 3, 4 пунктувъясын, 5 пунктувса «б» да «в» пунктувъясын индӧм документъяс.
Сэк, кор шыӧдчысь (морт, коді Россия Федерацияса оланпастэчас серти лоӧ сійӧс петкӧдлысьӧн) тайӧ Правилӧяслӧн 8 пунктса 1, 3, 4 пунктувъясын, 5 пунктувса «б» да «в» пунктувъясын индӧм документъяссӧ (либӧ на лыдысь ӧтиӧс) ас кӧсйӧм серти абу сетӧма, канму услугаяс сетан шӧрин либӧ УМШ корӧ найӧс органъясысь да организацияясысь, кодъяс веськӧдлӧны индӧм документъясӧн (документъясысь тӧдмӧгъясӧн), ведомствокостса юӧрӧн йитчан пӧрадокын, тайӧ Правилӧяслӧн 8 пунктса 2 пунктулын, 5 пунктувса «а» пунктулын, 51 - 12 пунктувъясын индӧм документъяс сетан лунсянь 5 календарнӧй лунысь оз сёрджык кадколастӧ.»;
6) 10 пункт киритны;
7) 11 пунктын:
а) медводдза абзац гижны тадзи:
«Сэк, кор тайӧ Правилӧяслӧн 8 пунктын индӧм документъяссӧ сетӧма ачыс шыӧдчысьыс (мортыс, коді Россия Федерацияса оланпастэчас серти лоӧ сійӧс петкӧдлысьӧн) (сэк, кор тайӧ Правилӧяслӧн 8 пунктса 1, 3, 4 пунктувъясын, 5 пунктувса «б» да «в» пунктувъясын индӧм документъяссӧ сетӧма шыӧдчысьлӧн кӧсйӧм серти), а сідзжӧ сэк, кор документъяслысь комплектсӧ ыстӧма пошта связь юкӧн пыр, канму услугаяс сетан шӧринын:»;
б) 2 пунктув гижны тадзи:
«2) шыӧдчысьлы, коді сетӧма документъяссӧ, сетӧны гижсьӧг-уведомлениесӧ (вӧдитчӧм йылысь шыӧдчӧмлӧн косялан юкӧн). Гижсьӧг-уведомлениесӧ сетӧны веськыда приём дырйи да сійӧ лоӧ вӧдитчӧм йылысь шыӧдчӧм да документъяс босьтӧмсӧ эскӧдӧмӧн. Сэк, кор тайӧ Правилӧяслӧн 8 пунктын индӧм документъяссӧ ыстӧны (сэк, кор тайӧ Правилӧяслӧн 8 пунктса 1, 3, 4 пунктувъясын, 5 пунктувса «б» да «в» пунктувъясын индӧм документъяссӧ сетӧма шыӧдчысьлӧн кӧсйӧм серти) пошта связь юкӧн пыр либӧ электроннӧй документъясӧн, кутшӧмъясӧс эскӧдӧма электроннӧй кырымпасӧн, ӧтув вӧдитчан юӧртан да коммуникация везъясӧн, сы лыдын «Ӧтуввез» юӧртан да телекоммуникация везйӧн, сы лыдын Канму да муниципальнӧй услугаяслӧн (уджъяслӧн) ӧтувъя порталӧн, вӧдитчӧмӧн, гижсьӧг-уведомлениесӧ документъяслысь лыддьӧгсӧ да найӧс примитан кадпассӧ индӧмӧн гражданинлы ыстӧны пошта пыр канму услугаяс сетан шӧринын документъяс пасъян лунсянь 3 уджалан лун чӧжӧн. Канму услугаяс сетан шӧринӧ пошта связь юкӧн пыр ыстӧм документъяс электроннӧй документъясӧн, кутшӧмъясӧс эскӧдӧма электроннӧй кырымпасӧн, ӧтув вӧдитчан юӧртан да коммуникация везъясӧн, сы лыдын «Ӧтуввез» юӧртан да телекоммуникация везйӧн, вӧдитчӧмӧн, сетан лунӧн лыддьыссьӧ канму услугаяс сетан шӧринын найӧс пасъян лун. Документъяс сетан лунӧн, кутшӧмъясӧс ыстӧма Канму да муниципальнӧй услугаяслӧн (уджъяслӧн) ӧтувъя портал пыр, лыддьыссьӧ Канму да муниципальнӧй услугаяслӧн (уджъяслӧн) ӧтувъя порталын шыӧдчӧм пасъян лун;»;
8) 111 пунктса медводдза абзац гижны тадзи:
«Сэк, кор тайӧ Правилӧяслӧн 8 пунктын индӧм документъяссӧ сетӧны УМШ-ӧ (сэк, кор тайӧ Правилӧяслӧн 8 пунктса 1, 3, 4 пунктувъясын, 5 пунктувса «б» да «в» пунктувъясын индӧм документъяссӧ сетӧма шыӧдчысьлӧн кӧсйӧм серти), УМШ-са специалист копируйтӧ сетӧм документъяслысь подлинникъяссӧ, эскӧдӧ документ копияяссӧ, бӧр сетӧ шыӧдчысьлы документъяслысь подлинникъяссӧ документъяс сетан лунӧ веськыда приём дырйи гижсьӧг-уведомлениекӧд ӧттшӧтш (вӧдитчӧм йылысь шыӧдчӧмлӧн косялан юкӧн), пасйӧ шыӧдчӧмсӧ да документъяссӧ шыӧдчысьӧн найӧс сетан лунӧ.»;
9) 12 пунктын:
а) 7 пунктув гижны тадзи:
«7) тайӧ Правилӧяслӧн 8 пунктса 2 пунктулын, 5 пунктувса «а» пунктулын, 51 - 12 пунктувъясын индӧм документъяссӧ абу сетӧма либӧ сетӧма абу тырвыйӧ;»;
б) 11 пунктув киритны;
10) 17 пункт гижны тадзи:
«17. Вӧдитчӧм йылысь шыӧдчӧмсӧ могмӧдӧм йылысь помшуӧм либӧ вӧдитчӧм йылысь шыӧдчӧмсӧ могмӧдӧмын ӧткажитӧм йылысь помшуӧм примитан лунсянь 5 уджалан лун чӧжӧн канму услугаяс сетан шӧрин ыстӧ шыӧдчысьлы дінмуса семейнӧй капитал сьӧмӧн (сьӧм пайӧн) вӧдитчӧм йылысь шыӧдчӧмсӧ могмӧдӧм йылысь уведомление тайӧ Правилӧяс дорӧ 5 содтӧдын индӧм форма серти, дінмуса семейнӧй капитал сьӧмӧн (сьӧм пайӧн) вӧдитчӧм йылысь шыӧдчӧмсӧ могмӧдӧмын ӧткажитӧм йылысь уведомление лӧсялӧмӧн тайӧ Правилӧяс дорӧ 6 содтӧдын индӧм форма серти вӧдитчӧм йылысь шыӧдчӧмын индӧм ногӧн, тайӧ пунктса мӧд абзацын индӧм случай кындзи. Сэк, кор вӧдитчӧм йылысь шыӧдчӧмсӧ могмӧдӧмын ӧткажитӧны, индӧм уведомлениеын вайӧдӧны подувъяс, мыйяс серти канму услугаяс сетан шӧрин примитӧма татшӧм помшуӧмсӧ.
Сэк, кор шыӧдчысь бӧрйӧма примитӧм помшуӧм йылысь юӧртан ногӧн канму услугаяс сетан шӧринӧ либӧ УМШ-ӧ веськыда шыӧдчӧм, канму услугаяс сетан шӧрин либӧ УМШ тайӧ Правилӧяслӧн 15 пунктын индӧм кадколастъяс кольӧм бӧрын юӧртӧ шыӧдчысьлы примитӧм помшуӧм йылысь канму услугаяс сетан шӧринӧ либӧ УМШ-ӧ веськыда сылӧн шыӧдчан лунӧ лӧсялӧмӧн.
Сэк, кор шыӧдчысь бӧрйӧма примитӧм помшуӧм йылысь юӧртан ногӧн УМШ-ӧ веськыда шыӧдчӧм, канму услугаяс сетан шӧрин сетӧ (ыстӧ) УМШ-ӧ шыӧдчысьлы примитӧм помшуӧм йылысь юӧртӧм вылӧ колана документъяссӧ УМШ да Коми Республикаса удж, уджӧн могмӧдан да социальнӧя доръян министерство костын ӧтув уджалӧм йылысь артмӧдчӧм серти.»;
11) Шыӧдчӧм сетан правилӧяс дорӧ 1 содтӧд киритны;
12) Шыӧдчӧм сетан правилӧяс дорӧ 2 да 7 содтӧдъясын «СНИЛС» кыв вежны «Тӧдмӧгъяс, кутшӧмъяс эскӧдӧны торъя (персонифицируйтӧм) учёт нуӧдан системаын пасйӧмсӧ» кывъясӧн;
13) Шыӧдчӧм сетан правилӧяс дорӧ 3, 4, 5 содтӧдъясын «Торъя лицевӧй тшӧтлӧн страхӧвӧй номер (СНИЛС)» кывъяс вежны «Тӧдмӧгъяс, кутшӧмъяс эскӧдӧны торъя (персонифицируйтӧм) учёт нуӧдан системаын пасйӧмсӧ» кывъясӧн;
14) Шыӧдчӧм сетан правилӧяс дорӧ 6 содтӧдын «торъя лицевӧй тшӧтлӧн страхӧвӧй номер (СНИЛС)» кывъяс вежны «тӧдмӧгъяс, кутшӧмъяс эскӧдӧны торъя (персонифицируйтӧм) учёт нуӧдан системаын пасйӧмсӧ» кывъясӧн.
2.2. Оланін условиеяс бурмӧдӧм вылӧ дінмуса семейнӧй капитал сьӧм (сьӧм пай) сетан правилӧясын, мый вынсьӧдӧма шуӧмӧн (11 №-а содтӧд):
1) 3 пунктса 3 пунктулын «индӧм кредит (заём)» кывъяс бӧрын содтыны «сы лыдын кредитъяс (заёмъяс) серти,» кывъяс;
2) 4 пунктын:
а) медводдза абзац гижны тадзи:
«4. Сертификат босьтӧм йӧз сы могысь, медым видзны семейнӧй капитал сьӧмсӧ оланін условиеяс бурмӧдӧм вылӧ пӧрадокын, кутшӧмӧс урчитӧма Дінмуса семейнӧй капитал сьӧмӧн (сьӧм пайӧн) вӧдитчӧм йылысь шыӧдчӧм сетан правилӧясӧн да Семейнӧй капитал сьӧмӧн вӧдитчан инӧд збыльмӧдӧм вылӧ колана документъяслӧн лыддьӧгӧн, мый вынсьӧдӧма Коми Республикаса Веськӧдлан котырлӧн 2011 во моз тӧлысь 1 лунся 324 №-а шуӧмӧн (водзӧ - Шыӧдчӧм сетан правилӧяс), Шыӧдчӧм сетан правилӧяслӧн 2 да 8 пунктъясын индӧм шыӧдчӧм да документъяскӧд ӧттшӧтш (водзӧ - шыӧдчӧм да документъяс) сетӧны Коми Республикаса канму учреждениеӧ – оланін серти либӧ овланін серти олысьясӧс социальнӧя доръян юкӧнын канму услугаяс сетан шӧринӧ (водзӧ - канму услугаяс сетан шӧрин) либӧ Коми Республика мутасын меститчӧм канму да муниципальнӧй услугаяс сетан уна мога шӧринӧ (водзӧ – УМШ) татшӧм документъяс:»; 
б) 1 пунктувса «в» пунктув киритны;
в) 2 пунктувса «в» пунктув киритны;
г) 3 пунктулын:
«а» пунктув гижны тадзи:
«а) стрӧитчӧм вылӧ разрешениелӧн подлинник, кутшӧмӧс сетӧма сертификат босьтӧм мортлы либӧ сертификат босьтӧм мортлӧн верӧслы (гӧтырлы) либӧ ас оланін стрӧитан объект стрӧитны кӧсйӧм йылысь  уведомлениелӧн подлинник, кутшӧмӧс ыстіс сертификат босьтӧм морт либӧ сертификат босьтӧм мортлӧн верӧс (гӧтыр) стрӧитчӧм вылӧ разрешение сетӧм вылӧ уполномочитӧм канму власьт органӧ, меставывса асвеськӧдлан органӧ;»;
«в» пунктув киритны;
д) 4 пунктулын:
«б» пунктув гижны тадзи:
«б) стрӧитчӧм вылӧ разрешениелӧн подлинник, кутшӧмӧс сетӧма сертификат босьтӧм мортлы либӧ сертификат босьтӧм мортлӧн верӧслы (гӧтырлы) либӧ ас оланін стрӧитан объект стрӧитны кӧсйӧм йылысь уведомлениелӧн подлинник, кутшӧмӧс ыстіс сертификат босьтӧм морт либӧ сертификат босьтӧм мортлӧн верӧс (гӧтыр) стрӧитчӧм вылӧ разрешение сетӧм вылӧ уполномочитӧм канму власьт органӧ, меставывса асвеськӧдлан органӧ;»;
«г» пунктув киритны;
дасӧд абзацын «тайӧ пунктлӧн 4 пунктувса «а» - «д» пунктувъясын индӧм» кывъяс вежны «тайӧ пунктлӧн 4 пунктувса «а» - «в», «д» пунктувъясын индӧм» кывъясӧн;
е) 41 пунктын «тайӧ пунктлӧн 4 пунктувса «а» - «е» пунктувъясын либӧ «а» - «д» да «ж» пунктувъясын индӧм» кывъяс вежны «тайӧ пунктлӧн 4 пунктувса «а» - «в», «д» - «е» пунктувъясын либӧ «а» - «в», «д» да «ж» пунктувъясын индӧм» кывъясӧн;
ж) 5 пунктувса «в» пунктув киритны;
з) 6 пунктувса «г» пунктув киритны;
и) 7 пунктувса «в» пунктув киритны;
к) 8 пунктулын:
«д» пунктувса 2 пунктув гижны тадзи:
«2) стрӧитчӧм вылӧ разрешениелӧн подлинник либӧ ас оланін стрӧитан объект стрӧитны кӧсйӧм йылысь уведомлениелӧн подлинник, кутшӧмӧс ыстӧма сертификат босьтӧм морт либӧ сертификат босьтӧм мортлӧн верӧс (гӧтыр) стрӧитчӧм вылӧ разрешение сетӧм вылӧ уполномочитӧм канму власьт органӧ, меставывса асвеськӧдлан органӧ, - сэк, кор стрӧитӧны ас оланін стрӧитан объектсӧ либӧ блокируйтӧмӧн стрӧитӧм олан керкасӧ;»; 
«е» пунктулын «мынтӧм вылӧ;» кывъяс вежны «мынтӧм вылӧ.» кывъясӧн;
«ж» пунктув киритны;
3) 41 пунктса кӧкъямысӧд – дас витӧд абзацъяс гижны тадзи:
«тайӧ Правилӧяслӧн 4 пунктса 1 пунктувлӧн «а» да «г» пунктувъясын;
4 пунктса 2 пунктувлӧн «а» да «б» пунктувъясын;
4 пунктса 3 пунктувлӧн «б» пунктулын;
4 пунктса 4 пунктувлӧн «д» пунктулын;
4 пунктса 5 пунктувлӧн «г» пунктулын;
4 пунктса 6 пунктувлӧн «а» - «в» пунктувъясын;
4 пунктса 7 пунктувлӧн «а» да «б» пунктувъясын;
4 пунктса 8 пунктувлӧн «а» - «в», «г1» пунктувъясын, «д» пунктувлӧн 1 пунктулын, «е» пунктулын,»;
4) содтыны татшӧм сюрӧса 71 пункт:
«71) сертификат босьтӧм мортлы либӧ сертификат босьтӧм мортлӧн верӧслы (гӧтырлы) быть колӧ оформитны олан жырсӧ, кутшӧмӧс ньӧбӧма (стрӧитӧма, выльмӧдӧма) семейнӧй капитал сьӧмӧн вӧдитчӧмӧн, сертификат босьтӧм мортлӧн, сылӧн верӧслӧн (гӧтырлӧн) да челядьлӧн (сы лыдын медводдза, мӧд, коймӧд кагалӧн да водзӧ чужысь челядьлӧн) ӧтувъя эмбурӧ пайяслысь ыдждасӧ артмӧдчӧм серти индӧмӧн:
а) мортлы либӧ организациялы, коді босьтӧ олан жырсӧ, семейнӧй капитал сьӧмсӧ канму услугаяс сетан шӧринӧн вуджӧдӧм бӧрын 6 тӧлысь чӧжӧн, а сэк, кор олан жырсӧ ньӧбӧма олан жыр ньӧбан-вузалан сёрнитчӧм серти мынтысьӧм серти рассрочкаӧн – медбӧръя мынтӧмсӧ мынтӧм бӧрын 6 тӧлысь чӧжӧн, мыйӧн тырвыйӧ вештыссьӧ олан жырлӧн доныс, - сэк, кор ньӧбӧны олан жырсӧ;
б) сетан акт либӧ пайӧн стрӧитӧмӧ пырӧдчысьлы пайӧн стрӧитан объект сетӧм йылысь мӧд документ кырымалӧм бӧрын 6 тӧлысь чӧжӧн – сэк, кор пырӧдчӧны пайӧн стрӧитӧмӧ;
в) ас оланін стрӧитан объект либӧ блокируйтӧмӧн стрӧитӧм олан керка уджӧ пыртӧм бӧрын либӧ стрӧитӧм ас оланін стрӧитан объектлӧн либӧ стрӧитӧм блокируйтӧмӧн стрӧитӧм олан керкалӧн кар стрӧитан удж йылысь оланпастэчаслӧн корӧмъяслы лӧсялӧм йылысь уведомление босьтӧм бӧрын 6 тӧлысь чӧжӧн, кутшӧмӧс индӧма Россия Федерацияса кар стрӧитан кодекслӧн 55 статьяса 19 юкӧнлӧн 5 пунктын, - сэк, кор ас оланін стрӧитан объектсӧ либӧ блокируйтӧмӧн стрӧитӧм олан керкасӧ стрӧитӧны (выльмӧдӧны) стрӧитчан организацияӧс корӧмӧн;
г) ас оланін стрӧитан объектлысь либӧ блокируйтӧмӧн стрӧитӧм олан керкалысь кадастрӧвӧй паспорт босьтӧм бӧрын 6 тӧлысь чӧжӧн либӧ стрӧитӧм ас оланін стрӧитан объектлӧн либӧ стрӧитӧм блокируйтӧмӧн стрӧитӧм олан керкалӧн кар стрӧитан удж йылысь оланпастэчаслӧн корӧмъяслы лӧсялӧм йылысь уведомление босьтӧм бӧрын 6 тӧлысь чӧжӧн, кутшӧмӧс индӧма Россия Федерацияса кар стрӧитан кодекслӧн 55 статьяын 19 юкӧнса 5 пунктын, - сэк, кор граждана стрӧитӧны (выльмӧдӧны) ас оланін стрӧитан объектсӧ либӧ блокируйтӧмӧн стрӧитӧм олан керкасӧ организация кортӧг, кодъяс стрӧитӧны (выльмӧдӧны) ас оланін стрӧитан объектсӧ либӧ блокируйтӧмӧн стрӧитӧм олан керкасӧ;
